He rauemi aromatawai ā-roto Pāngarau 2.2A v1 mō te Paerewa Paetae 91257
TĀ TE ĀKONGA WHĀRANGI

Hei mahi whakamahere anake
	Paerewa Paetae Pāngarau 91257: Te whakamahi tikanga kauwhata pānga hei whakaoti rapanga

Te Kaupapa Ako: Pāngarau 2.2A v1
Te Ingoa o te Rauemi: Kura Eke Motopaika
Whiwhinga: 4


Tohutohu mā te Ākonga
Te Horopaki
Kei te whakarato tētahi rōpū whakangungu eke motopaika i tētahi kaupapa whakapakari pūkenga mā ngā tāngata kātahi anō ka ako i te eke motopaika. Kua tautohu rātou i ngā tino pūkenga e whā me whakaharatau e ngā kaieke motopaika:
· Te whakatū motopaika i te rārangi tōtika

· te parori haere
· te ū ki tētahi unahi rōnaki ka huri ana
· te whakarahi ake, te whakaiti iho rānei i te mokowā kei waenganui i ngā koeko i runga anō i tētahi ōrau pūmau.
Kua waihanga te rōpū whakangungu i tētahi ara mā te tiriwā koeko. Heoi anō, hei whakamārama i te ara ki te kaieke motopaika, me mōhio ki te whārite o ia wāhanga o te ara.
Ka āta mātakitaki te kaiako i ia kaieke motopaika mā te hīkoi i tētahi ara takahanga.

Hei Mahi 
He mahi takitahi tēnei.

1 Whakamahia ngā tohutohu ara (Rauemi 1) hei whakarite pūrongo mā te rōpū whakangungu e whakaahua ana i te āhua o te ara, mā te:

· whakaatu i te tūnga o ngā koeko me te tuhi i te ara i whakaritea mō te kaieke motopaika
· tuhi whārite hei whakatauira i ia wāhanga o te ara

· tautohu i te ara takahanga o te kaiako kia kore ai ia e whakararu i te kaieke motopaika

· whakamārama i te rautaki i whāia e koe hei kimi i ia whārite

· tuhi i ngā whakapae, ngā whakataunga whānui, me ngā whakaaroaro mō te whakatakoto ara, hei tauira, kia roa ake pea te ara, kia whakaritea he ara whakarara, ngā painga me ngā ngoikoretanga o tō rautaki.
2 Ka whakatauria te taumata i ekea e koe i te mahi nei i runga anō i te āhua o tō whakaahua i te ara, te kounga o ōu whakaaro whaitake me te pai o tō tūhonohono i te horopaki ki ngā whakataunga whānui o ngā tauira kauwhata me ngā tauira taurangi. Me āta kōrerorero tō rautaki mā te whakatakoto i ngā tauākī pāngarau e hāngai ana. 

Ngā Rauemi
Rauemi 1: Tohutohu Ara
Me tiriwā ngā koeko i ngā taunga e whai ake nei, he mita te waeine, ko te tuaka tōrunga y e ahu ana ki te raki:

	Koeko
	Pūwāhi
	Koeko
	Pūwāhi
	Koeko
	Pūwāhi

	A
	(-14,1)
	O
	(7, 6)
	K
	(7, 0)

	E
	(-1, 6)
	U
	(7, 10)
	M
	(17, -3)

	I
	(3, 6)
	H
	(10, 10)
	N
	(7, 1)


Wāhanga 1: Me tīmata mai i tētahi pūwāhi kotahi mita ki te raki o te koeko A. Me rārangi tōtika te ara ki tētahi pūwāhi e rua mita kei te raki o te koeko E.

Wāhanga 2: Ka parori haere i ngā koeko E, I me O kia ōrite te tawhiti mōrahi ki te tonga o te koeko I ki tērā ki te raki o ngā koeko E me O, ā, me haukoti te pūwāhi (5, 6) i runga i te kōpiko e pēnei ana te āhua f(x) = A sin(x - 5) + I.

Wāhanga 3: Ki te pūwāhi whakateraki o te koeko O, e huri whakatetonga ka ū ai ki tētahi unahi rōnaki kia tae atu ki te pūwāhi e waru mita whakaterāwhiti i te koeko K.

Wāhanga 4: E huri mauī i te pūwāhi whakaterāwhiti pū o te koeko K, ka whai ai i te ara ko te tawhiti ki te tonga o te tuaka-x, he kōpiko taupū 
f(x) = A.2 x - B + I  te āhua. E tū i te koeko M.
I te kaieke e haere ana i te ara, me hīkoi te kaiako i tētahi rārangi ōrite te tawhiti mai i ngā koeko O me N.
Taunakitanga: Pāngarau 91257 Kura Eke Motopaika 
	Taunakitanga mō te Paetae
	Taunakitanga mō te Kaiaka
	Taunakitanga mō te Kairangi

	Ka whakahāngai te ākonga i ngā rautaki kauwhata pānga hei whakaoti rapanga. 

Ka tika te whiriwhiri me te whakamahi a te ākonga i ngā rautaki kauwhata. Kua whakaatu i tōna mōhio ki ngā āhuatanga pānga, āhuatanga kauwhata, kua whakatakoto whakaaro mā te whakaahuahanga tōtika.
Hei tauira:
· Ka tūhono te ākonga i ngā kōrero rerekē mā te tā kauwhata me te kimi whārite o tētahi o ngā wāhanga 2, 3, 4 rānei.
· Ka tautohu te ākonga i ngā panoni mā te whakaahua i te tau whakarahi me te neke poutū o te kauwhata aho, i te neke poutū me te neke huapae rānei o te wāhanga 3, 4 rānei.

	Ka whakahāngai te ākonga i ngā rautaki kauwhata pānga me te whakamahi whakaaro tūhonohono hei whakaoti rapanga.

Ka tūhono i ētahi ariā, i ētahi whakaaturanga rānei, ā, ka whiriwhiri, ka whai tika i ngā raupapa arorau o te mahi.
Ka tūhono i ngā otinga ki te horopaki, ka whakamahi hoki i ngā kīanga pāngarau hei whakatakoto whakaaro.

Hei tauira:
· Kua tūhono te ākonga i ngā kauwhata o ia wāhanga o te ara o te kaieke mā te tautohu i ngā pūwāhi o ngā pūtahi o ngā wāhanga.
· Kua tūhono te ākonga i te ara hīkoi o te kaiako ki te kauwhata o te ara me te tautohu i tētahi wāhi haumaru mōna.
	Ka whakahāngai te ākonga i ngā rautaki kauwhata pānga me te whakamahi whakaaro waitara whānui hei whakaoti rapanga.

Ka whakamahi i ngā kīanga pāngarau tika, ka whakaatu rānei i te aroā pāngarau.

Hei tauira:
· Ka tautohu te ākonga i te wāhi haumaru i ngā taha e rua o te ara hei takahanga mā te kaiako, ā, ka whakamahi i tēnei me ngā whakaaturanga tika o ngā wāhanga e whā hei tautuhi tika i te wāhi haumaru hei takahanga mā te kaiako. 
· Ka tika te whakamahi kīanga pāngarau e whakaatu ai i te rautaki kua whakamahia hei tautohu i te wāhi haumaru mō te kaiako.



Ka mutu, ka whakatauria te whiwhinga whakamutunga mā te āta titiro whānui ki ngā taunakitanga katoa me ōna hāngaitanga ki ngā Paearu o te Paerewa Paetae.

